
   

  DEN NORSKE KYRKJA 

  Høyanger Kyrkjelege fellesråd 

 
Marcus Thranes gate 3 

6993 HØYANGER 
Tlf: 57714100 

 
Høyanger 25.09.2026 

 

Protokoll møte 5 - 26 i Høyanger kyrkjelege fellesråd 
Torsdag 24.09.2026. kl. 10.00 – 12.00 på Høyanger kyrkjekontor.   
 

Innkalla: 
Sturla Bell Fossen, Kari Henny Dale, Vidar Myren, Elisabeth Johansen, Toril Lange, Bjørn 

Harald Nybø, Terje Søreide, Kjersti J. Søreide, Frode Merkesvik og Andreas Ester 
 

Kopi av innkallinga går til:  
Jens Ole Årdal, Sjur Håvard Øygard, Aud Saxrud, Eldrun Nordahl,  

Torunn Styve, Sissel Sørebø, Camilla M. Ådland, Leif Arne Fureli. Knut Magne Nesse.   

Inger Cesilie Fitje, postmottak Høyanger kommune.  

 

Frammøte: 

Sturla Bell Fossen, Kari Henny Dale, Vidar Myren, Elisabeth Johansen, Toril Lange, Bjørn 

Harald Nybø, Terje Søreide (digitalt), Kjersti J. Søreide, Frode Merkesvik og Andreas Ester 

Sakliste: 

Opning av møtet: 

• Godkjenning av innkalling, sakliste og møteprotokollen frå 18.06.26 
Innkalling, sakliste og møteprotokollen frå sist møte vart godkjent. 

• Soknepresten har ordet 
Han fortalde om ei konkret hending der han fekk vere med å gi omsorg til ei familie 
som brott hadde mist faren.  
Og han snakka om konfirmantundervisninga der dette med dei ulike talenta me vil bli 
tema. Alle konfirmantane skulle ta med ein ting og fortelje andre om kva som var 
viktig for dei av interesser og evner. Me er alle ulike og alle har verdfulle talent som 
me må våge å bruke. 

 

Meldingssaker: 

21 Kyrkjevalet 2027 
Kyrkjevalet skal haldast i perioden 10. aug. til 13. sept. neste år. 
Det er tid for å starte opp og planlegge dette. Biskopens kontor arrangerte eit 
webinar torsdag 17.09. Dette seminaret er å finne på Bjørgvin bispedømme sine 



   

heimesider. Valet vil verte eit sentralt tema på felles soknerådsmøte 14.okt. på 
Alværa. 
 

22 Helgestunder 
Ei kort orientering om arbeidet med bladet. Posten har ikkje kapasitet til å ta på 
seg distribusjon til den planlagde siste utgåva i år. Dette betyr at julenummeret 
må ein distribuere på dugnad. Så vil det måtte kome ein total evaluering av 
arbeidet med kyrkjelydsbladet der ein tek for seg alt frå økonomi, tal utgåve i året 
og korleis ein organiserer det praktiske arbeidet. 

 
23 Evaluering av arbeidet i fellesrådet 

Fellesrådet skal evaluere arbeidet i rådet, og ei sluttevaluering er naturleg å ta 
neste år. Men i samband med at det var sendt ut eit skjema for ei slik evaluering 
frå KA, tok ein ei runde om dette i møtet. Moment som kom fram her: Det er ein 
styrke for fellesrådet at det er samansett av medlemmer med ulik bakgrunn og 
kompetanse. Færre møter og meir effektiv sakshandsaming har gjort arbeidet 
betre og meir interessant. 
 

24 Kyrkjeverja har ordet 
 

• Nytilsett kyrkjelydspedagog, Eirik Halsnes, er komen godt i gang. Kontakt 
for han er Inger Cesilie Fitje, som fortsett å ta planansvaret for kyrkjeleg 
undervisning – tidlegare kalla «trusopplæringa», i sokna våre. Han er 
tilsett i Sunnfjord kyrkjelege fellesråd og har kontor hos dei på Kyrkjetunet 
i Førde, og me leigar han inn i om lag 40%. Dette er eit prøveprosjekt og 
det blir spennande å sjå korleis ein får til å nytte ein kyrkjelydspedagog i ei 
slik samarbeidsstilling.  

• Konsertar i Ortnevik og Høyanger kyrkje 
o Det går mot ein spennande laurdag i Ortnevik. Konserten med 

Adam Duglas i Ortnevik kyrkje i samarbeid med Ortnevik grendelag 
og Sørsida næringsutvikling er utvida med seminardag, 
matservering i grendehuset, ekstratur med ferga og etterlag om 
kvelden.  

o Kammerkoret «Stemmer» frå Bergen hadde øvingshelg i Høyanger 
kyrkje og gav i denne samanheng ein gratis lunsjkonsert her, før 
dei reiste vidare med konsert i Leikanger kyrkje på laurdag kveld, 
og i Førde kyrkje søndag.  

o Inger Lise Hope har tinga kyrkja til sin konsert «Fredelig jul» 
laurdag 5.desember og no kom den tradisjonelle konserten 
«Julesong» med Kvåle m.fl. og ting kyrkja laurdagen før, 
28.november.  

o KUL-koret vil ha sin konsert i Kyrkjebø kyrkje på ettermiddagen 
5.desember. Det ser så langt ut til at konsertane hopar seg opp 
tidelg i adventstida.  

• Arbeidet med overordna forprosjekt for Ortnevik kyrkje 
Firmaet Akasia som er eigd av Bergen KF er godt i gang med denne 
tilstandsrapporten. 



   

• Stort etterslep på arbeidet med arkiv og arkivering 
Administrasjonssekretøren og underteikna var på kursdag i Førde og håpar 
å kome i gang med å få betre kontroll på dette. Så får ein sjå kva ein kan få 
gjort med store manglar i eksisterande arkiv. 

• Ringeanlegget i Kyrkjebø kyrkje 

• Utfordring med falske brannvarslingar 
Dette gjeld to kyrkjer – Høyanger og Kyrkjebø, og det gjeld to sensorar. 
Det stressar å tenke på kor mykje det kostar kommunen med ei utrykking, 
men avtalen med kommunen er at me skal gjere det me kan for å unngå 
falske varslingar, så bør ein ha direkte varsling då alternativet er å kome til 
eit brennande bygg ein ikkje kan redde noko. 

• Målingarbeida i Bjordal og Ortnevik kyrkje, gjerde og ny port i Ortnevik 

• Lokale forhandlingar vil bli gjennomført i løpet av oktober. Det skal 
forhandlast om 1% av grunnløna. 

 

Vedtakssaker: 
 
014/26: Søknad til kommunen om tilskot til kyrkja: 

Budsjett og investeringsplan for 2027 
 
Moment som kom fram i møtet vert teke med i det vidare arbeidet.  
 
Vedtak: 
Budsjett og investeringsplan for 2027 vert godkjende slik dei føreligg.                              
Desse vert vedlagt søknaden om løyving frå Høyanger kommune for 2027.  
Søknaden vert sendt kommunen innan fastsett frist. 

 
 
015/26 Orgel-situasjonen 
  
  Fellesrådet er samde i at trongen for tiltak er mest prekær i Lavik kyrkje. Det blir 

difor i første omgang sett ned ein komité som greier ut kva som skal gjerast her.  
 

Vedtak: 
Fellesrådet oppnemner ein komité med mandat til å vurdere-,  
og å føreslå- løysing på orgelsituasjonen i Lavik kyrkje.  
Kyrkjeverja og to medlemer utpeika av soknerådet i Lavik utgjer komitéen. 
Komitéen kan hente inn fagleg ekspertise dersom dei finn det naudsynt. 
Komitéen si vurdering og innstilling skal leggjast fram for HKF. 
 

 
 
 
Protokoll ført av:  

Stig Jonny Fitje  
Kyrkjeverje for Høyanger kyrkjelege 
fellesråd 


